
Доллар — 96,56

Евро — 101,96
Валютёйы аргъБоныхъёд Хурыскаст — 05,54

Хурныгуылд — 17,48Боны дёргъ — 11,54
Республикёйы гидрометцентр куыд хъусын кёны, афтёмёй абон, 28 сентябры,

нё уардзён. Уёлдёфы температурё республикёйы — 21-26 градусы хъарм, Дзёу-
джыхъёуы — 21-23 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2023 азы 28 сентябр — рухёны мёйы 28 бон, цыппёрём

СПОРТИВОН ФИДИУЁГ

Теннис

ЦАРДЫ НЫВТЁ

Ирёттё уё схонин, фёлё...

НАРТИАДЁЙЫ АЗ 

Нё царды энциклопеди

КЁСУТ НОМЫРЫ:

Хъёуы Сабырдзинад нё зёххыл, —— 
Куыд цёуа дуджы фёстё дуг,
Куыд кёнём цин нё арвы цъёхыл. 

ЦОМАЙТЫ Ростислав 

ДДДДззззыыыыррррддддыыыы   ффффаааарррр нннн

Беслёны маисон ком-
бинаты Культурёйы хё-
дзар арёзт ёрцыд 1937
азы, комбинат ёхгёд куы
ёрцыд, уёдёй авд азы
дёргъы нё кусы. Ныртёк-
кё историон объектмё
сёрёнёй бавнёлдтой,
йё алфамбылаймё дёр
ёнёмёнг базилдзысты.
Хъуамё 2024 азы срёвдз
уа. Афтё зёгъён ис, ёмё
кусёг балцы архайджытё
федтой ёппёт объекттё,
сбёрёг кодтой,  куысты-
тё куыд цёуынц, уый. Ра-
йоны центрон поликлини-
кёйы цёуы рацарёзт, йё
фарсмё аразынц Тагъд
медицинон ёххуысы дёл-
станцё, Менделеевы уын-
джы фёзындзён ног скъо-
ла 550 бынатимё. Хъуыд-
дёгтё ёнтысынц национ
проекттё ёмё паддза-
хадон программёты фёр-
цы.
Хицауады Сёрдар куыд

фёбёрёг кодта, афтё-
мёй 2021 азы Уёрёсейы
Президент Владимир
Путинимё фембёлд
РЦИ-Аланийы Сёргълёу-
уёг Сергей Меняйло.
Президент бафёдзёхста,
цёмёй Беслёны социа-
лон-экономикон рёзты ге-
нералон пъланы мадзёлт-
тё ёххёстгонд цёуой.
"Бёрнон цёстёй акёсём
нысантём, хъуамё ёппёт
объекттё сцёттё уой ём-
гъуыдтём гёсгё, хёрз-
хъёдёй сё райсём. Бы-
нёттон цёрджытё сём
ёнхъёлмё кёсынц", —
загъта Хицауады Сёрдар.
Администрацийы ём-

бырды куыд загътой, аф-
тёмёй 2022-2023 азты
Рахизфарсы районы пад-
дзахадон программётё
ёмё национ проекттён
радих кодтой 9 миллиард
сомёй фылдёр. Схардз
сё кодтой районы
инфраструктурёйы арёз-
тадыл ёмё граждёнтён
ёххуысы мадзёлттыл. Ра-
йоны 10 ахуырадон кусён-
доны бындуронёй цал-
цёггонд ёрцыдысты, бал-
хёдтой сын ног хъёдын
дзаума, ифтонггёрзтё.
Хуымёллёджы сарёзтой
ног амбулатори, бавнёлд-

той спортивон комплексы
арёзтадмё, Олгинскёйы
ёмё Бруты сцалцёг код-
той Культурёйы хёдзёрт-
тё. Бруты ма аразынц ног
скъола, Бётёхъойыхъёуы
та — ног рёвдауёндон.
Ахсджиаг у доны фарста

дёр. Ныртёккё Бруты,
Хуымёллёджы, Бётё-
хъойыхъёуы донёфсиса-
ды хызты рацарёзт ёх-
хёст кёнынц. Ёндёр
ахадгё объекттё саразы-
ны куырдиёттё балё-
вёрдтой республикёйы
разамындмё. Районы ра-
замонёг Фрайты Сослан
бузныджы ныхёстё загъта
хицауадён, муниципалон
сконды алы хъуыддаджы
дёр сё цуры кёй ёрба-
лёууынц, уый тыххёй.
Куыд бацамыдта, афтё-
мёй паддзахадон прог-
раммётё ёмё национ
проекттё районы рёзтыл
тынг фёбёрёг сты. Ём-
бырды байхъуыстой рес-
публикон разамонджы-
тём.
Финансон ведомствёйы

размонёг Исахъты Олег
куыд радзырдта, афтё-
мёй район ёппёт социа-
лон хёстё дёр ёххёст
кёны. Экономикон рёзты
министр Кучиты Зауыры
ныхасмё гёсгё, Рахиз-
фарсы район сёрёнёй
инвестицитё йёхимё
здахы. Цалдёр инвести-
цион проекты царды уа-
дзынц. Чысыл ёмё рёс-
тёмбис амалхъомадён
районы тынг хорз фадёт-

тё ис. Министр федта
цалдёр куыстуаты, зё-
гъём, "Русмодус-фид",
уый уадзы кёсаджы ёмё
стурвосы холлаг. Уёдё
"Казачий хутор" тагъд
рёзгё дыргъдёттё па-
рахат кёны. Хъуыддёгтё
ёнтысынц паддзахадон
ёххуысы фёрцы.

Цёрёнуатон-коммуна-
лон хёдзарады, артаг
ёмё энергетикёйы ми-
нистр Таматы Майрён
куыд фёбёрёг кодта, аф-
тёмёй район зымёгмё
цёттё у. Рахизфарсы ра-
йоны хъармдёттён хызты
исбон  тагъд ратдзысты
республикон исбонадмё,
доны хызты фарста дёр
лыггонд цёуы. Ахуырад
ёмё наукёйы министр
Алыбегты Эллё куыд
радзырдта, афтёмёй ра-
йоны ёппёт скъолаты са-
рёзтой ёдас ёмё фадат-
джын уавёртё ахуыр
ёмё хъомыладён.
Дзанайты Барис куыд

загъта, афтёмёй хъуамё
районы коммуналон хызты
рацарёзт фётагъддёр
кёной. Транспорт ёмё
фёндагон инфраструкту-
рёйы комитетён бахёс
кодта, цёмёй тагъд рёс-
тёджы муниципалитетты
‘хсён маршруттё раивой
транспорты ног хуызмё.
Афтё зёгъён ис, ёмё
ёппёт министртё дёр
райстой комкоммё хёс-
тё, ёмхуызонёй бавнал-
дзысты Рахизфарсы райо-
ны социалон-экономикон
рёзтмё. Рохуаты нё баз-
задысты террористон
фыдбёллёхёй аирвёзёг
адём, сёрмагонд
ёфсёддон операцийы ар-
хайджытё.

РЦИ-Аланийы 
Сёргълёууёджы
ёмё Хицауады 
пресс-службё

Кусёг ёмбырд

Республикёйы Хицауады Сёрдар ДЗАНАЙТЫ
Барисён кусёг ёмбырд уыд Рахизфарсы районы.
Министрты кабинеты уёнгтё, районы разамынд  ём-
хуызонёй архайдтой ёмбырды. Раздёр уал ёрцёуёг
адём федтой районы арёзтёдтё, цалцёггонд объект-
тё. Фёстёдёр районы администарцийы ёрныхас код-
той социалон-экономикон райрёзтыл. Уёлдай ёргом
Дзанайы-фырт аздёхта Беслёны социалон-экономи-
кон рёзты генералон пъланмё.

Бёрнон цёстёй — 
ёппёт нысантём

Партийы ёхсёнадон
исёнуаты бындурыл
сёрмагонд ёфсёддон
операцийы архайджытён
ёххуысы фарстаты цен-
тры хъёппёрисёй арёзт
ёмбырды архайдтой "Иу-
гонд Уёрёсе"-йы акти-
висттё, республикёйы
Парламенты депутаттё,
Ёнёниздзинад хъахъ-
хъёнынады, Фёллой
ёмё социалон рёзты,
Арёзтад ёмё архитекту-
рёйы министрадты ми-
нёвёрттё. Ныхас цыд
сёрмагонд ёфсёддон

операцийы архайджытё
ёмё сё бинонты льготё-
ты ёмё сё дарддёры
уёлёмхасён ёххуысы
мадзёлттыл.
Ёнёниздзинад хъахъ-

хъёнынады министры
хёдивёг Томайты Та-
марё регионы ёххуысы
мадзёлтты тыххёй ёф-
сёддон операцийы ар-
хайджытён радзырдта.
Афтё, 342-йён медици-
нон ёххуыс бакодтой, 190
ас адёймаджы ёмё 314
сывёллоны райстой ам-
булаторон ёххуыс ёмё
се 'нёниздзинад фёфи-
дар кодтой санаторитё
ёмё курортты. 2980 би-
нонты сёвёрдтой рес-
публикёйы Фёллой ёмё
социалон рёзты минист-
рады хыгъды, сарёзтой
сын социалон паспорттё.
Сёрмагонд ёфсёддон
операцийы архайджытё
цёуынц медицинон реа-
билитаци, сахъаты кёнё
хёстон архайды ветераны

статус райсгёйё сын
льготётёй хостё лё-
вёрд цёуы.
Ёфсёддон операцийы

архайды фёстё бирё
хёстонты фёхъёуы реа-
билитаци. Республикёйы
медицинон уагдётты
кусынц психологон ёх-
хуыс дёттёг уёттё. Фё-
лё  цёлхёмбырды куыд
бафиппайдтой, афтёмёй
хъёуы парахатдёр меди-
цинон ёххуыс. Уымё
гёсгё хорз уаид, рес-
публикёйы реабилита-
цион центр саразын ны-
рыккон материалон-тех-
никон базёимё. Ахём
куырдиат ныридёгён ба-
лёвёрдтой Уёрёсейы
Фёллой ёмё социалон
рёзты министрадмё.
Проектмё афёдзы кё-
ронмё ёркёсдзысты.
Ноджы ма ныхас цыд
бындурон ёгъдауёй Рес-
публикон психиатрон
рынчындон сцалцёг кё-
ныны тыххёй, цёмёй
хъыгдард баййафджытён

психологон-психиатрон
ёххуысы ёмвёзад фё-
бёрзонддёр уа.

"Иугонд Уёрёсе"-йы
регионалон хайады ны-
мёрдары хёдивёг, Пар-
ламенты депутат Едзой-
ты Марат та фехъусын
кодта, Уёрёсейы Прези-
денты  ацы азы 6 июлы
бафыст бардзырдмё
гёсгё субъектты бынёт-
тон хицауады оргёнтён
фёдзёхст кёй ёрцыд
ёфсёддон операцийы
архайджытён зёххы
хёйттё радтын. "Фёлё,
нё республикё гыццыл-
зёхджын кёй у, уымё
гёсгё  Владимир Путины
хъёппёрис сёххёст кё-
нын ёххёстёй нё бон
нё бауыдзён. Уый баи-
вынён хъёуы ёндёр ёх-
хуысы мадзёлттё сса-

рын", — загъта Едзойы-
фырт.
Парламенты ёнёниз-

дзинад хъахъхъёнынады
комитеты минёвар
Дзгойты Иринё куыд
загъта, афтёмёй  "Иу-
гонд Уёрёсе"-йы уёнг-
тё фембёлдысты сёр-
магонд ёфсёддон опе-
рацийы архайджыты би-
нонтимё. "Мах фембёл-
дыстём нё хёстонты би-
нойнёгтё ёмё мадёл-
тимё. Сё фылдёр
дзырдтой сё цёрён бы-
нётты ёдзёллагдзина-
дыл, — радзырдта Дзгой-
ты Иринё. — Президенты
хъёппёрисы альтернати-
вёйён сын партийы ре-
гионалон хайад хёссы
фёндон бинонтён цё-
рёнуётты сертификаттё
раттыны механизмыл ба-
кусын".
Уыцы фёндон ёвёрд

ёрцёудзён республи-
кёйы закъонёвёрёг ор-
гёны раз.

САНАТЫ Альбинё

Хъуыддаджы ныхас

"Иугонд Уёрёсе" бахаста фёндон сёрма-
гонд ёфсёддон операцийы архайджытён цё-
рёнуётты сертификаттё радтыныл бакусын.
Уыцы хъуыды загъд ёрцыд ёфсёддон опера-
цийы архайджытё ёмё сё бинонтён ёххуысы
фарстатыл цёлхёмбырды фёлгёты.

Сёрмагонд ёфсёддон 
операцийы архайджытён 
ёххуысы мадзёлттё

"Адёмон аивадон амалиуджыты центр Дзёуджыхъё-
уы ёрёмбырд кодта сёдё ёрмдёсныйё фылдёр.
Уыдон сё алёмёты куыстытё ёвдисдзысты форум-
равдыст "Уёрёсе"-йы. Иуырдыгёй, уыцы куыстыты зы-
нынц нё адёмы истори, культурё, традицитё, иннёр-
дыгёй та — нырыккон ахаст нё культурон, сфёлдыста-
дон бынтём", — загъта республикёйы Сёргълёууёг
ёмё Хицауады пресс-службёйы разамонёг Дзгойты
Ольгё.
Цёгат Ирыстоны фёйнёг айтындздзысты 100 квад-

ратон метрыл. Егъау экраныл ёвдисдзысты республи-
кёйы тыххёй тематикон видеороликтё. Спорты къуы-
римё Адёмон Хёдзарады Ёнтыстыты Равдыстмё ёр-
цёудзысты зындгонд ирон спортсментё, уыдоны рён-
хъы — Рёмонты Сослан, Гасситы Мурат, Санаты
Аидё. Уыдон архайдзысты спортуарзджытимё фем-
бёлдтыты, араздзысты мастер-класстё, автографты
сесситё.

"Культурёйы къуырийы равдыстмё ёрбацёуджыты
зонгё кёндзыстём нё диссаджы хъёздыг музейтимё,
нё документалон кинонывтимё. Туризмы къуырийы
равдисдзыстём, турист Ирыстоны цы хъуамё фена,
уыдонёй алцыдёр: нё ёрдхёрёны рёсугъд бынёт-
тё, фысымуатон комплекстё, туристон къахвёндёгтё,
арт-объекттё", — фёнысан кодта Дзгойты Ольгё.

(“ТАСС”)

Ацы аз, апрелы, фёндагаразджытё бавнёлдтой хи-
ды рацарёзтмё, йё авналёнтё фётыхджындёр
уыдзысты, цыдёриддёр нырыккон транспортон фё-
рёзтё ис, уыдоны бон ыл цёуын уыдзён. Ныр уал хи-
ды галиу фарсы зёронд хёйттё ногтёй баивтой, фён-
дагмё рахизёны ёмрёнхъ сёвёрдтой къёйтё.
Хиды конструкцийы фидардзинад фёбёрзонддёр

кёныны тыххёй ёппёт хъёугё куыстытё бакодтой.
Уый фёстё сыл рауагътой асфальты уёлцъар, уёлдай
ёргом аздёхтой машинёты бацёуёнтё ёмё рацё-
уёнтём. Хиды галиу фарсы куыстытё кёронмё куы
ёрхёццё уой, уёд райдайдзысты йё иннё хайы раца-
рёзт.

Машинётё цы фёндаджы хайыл змёлынц, уырды-
гёй дон аиуварс кодтой, кёрётты сёвёрдтой дон-
исён къуырфытё, уырдыгёй тёнгъёд зёххмё ахизы.
Донивылды рёстёг хидён тёссаг вёййы, ёмё уымё
гёсгё доны былтё фидаргонд цёуынц. Шофырты
ёдасдзинады фёдыл фёндаджы кёрётты сфидар
кёндзысты ёфсёйнаг гёрёнтё, сёвёрдзысты фён-
даджы змёлды нысантё, фёндагыл цёуыны тёлмытё
скёндзысты.
Цалынмё куыстытё цёуынц, уёдмё уал рёстёгмё

машинётё иу тёлмыл змёлынц, ёвёрд дзы ис
рухснысан.

Нё уацхёссёг

Культурон цард

Ёрмдёснытё
равдыстмё — 

цёттё
Цёгат Ирыстонёй сёдё ёрмдёсныйё фылдёр

сё аивад ёвдисдзысты форум-равдыст "Уёрёсе"-
йы, кёцы байгом уыдзён Мёскуыйы Адёмон
Хёдзарады Ёнтыстыты Равдысты ёмё ахёсдзён
2024 азы 12 апрелмё. Ёрвылкъуыри, 100 квадра-
тон метры йё дёргъ кёмён у, уыцы фёйнёгыл
ёвдисдзысты адёмон хёдзарады алы къабазы
архайд, хъусын кёны ТАСС.

Нысантё

Садонкёйы 
сёрты — ног хид

Федералон автофёндаг А-164-йы 59-ём километры
цы рагон хид  уыд, уый цалцёг кёнынмё бавнёлдтой.
Уый ис Алагиры районы, поселок Садонмё хёстёг,
дыууётёлмон хиды дёргъ у 20 метрёй фылдёр, кёрон-
мё срёвдз уыдзён 2024 азы июны.

Ивгъуыд азы ацафони-
мё абаргёйё, уый у 141
процент. Уый тыххёй фе-
хъусын кодта республи-
кёйы Арёзтад ёмё ар-
хитектурёйы министрады
пресс-службё.

"Бирёфатерон цёрён-
уётты арёзтад, фарони-
мё абаргёйё, у 200 про-
центмё ‘ввахс, Цёгат
Ирыстоны 2023 азы янва-
рёй августмё бирёфате-
рон цёрёнуёттё арёзт
ёрцыд 208 мин квадратон
метры. Хи хёдзёртты
арёзтад — 157 мин квад-
ратон метры", — загъта
арёзтад ёмё архитекту-
рёйы министр Атараты
Георги.

Нё уацхёссёг

Арёзтад

Бирёфатерон
цёрёнуёттё —
дыууё хатты
фылдёр

Цёгат Ирыстоны ян-
вары мёйё августмё
арёзт ёрцыдысты 365
мин квадратон метры
цёрёнуёттё.

— 1879 азы Дзугаты Бе-
сойы хёдзары райгуырд
лёппу, схуыдтой йё Сосо.
Уыдис, ёнхъёлмё кёмё
кастысты, ахём ёртыккаг
саби, йё разёй цы дыууё
сывёллоны райгуырд, уы-
дон ноггуырдтёй амар-
дысты. Ацы сывёллон дёр
лёмёгъ уыд, арёх рын-
чынтё кодта, бирётё йё
цёринагыл нё нымадтой.
Ныййарджыты тыхстён
баххуыс кёнын никёй бон
уыд. Уёд фыд йё хёстё-
джытимё араст уёлхох
уёвёг алайнаг кувёндон
— Джеры Уастырджийы
Дзуармё. Дунеон динтё
куы нёма фёзындысты,
уёд уырдём тынг бирё
дзыллё цыд индоевро-
пёйаг бёстётёй. 

Кувёндонмё ацыдысты
уёрдоныл, сывёллон дёр
семё, афтёмёй, уёрыкк
нывондён ёрхёсгёйё,
ёртё кёрдзынёй нёл-
гоймёгтё Джеры Дзуар-
мё скуывтой. Куырдтой
дзы, цёмёй Сосо адзё-
бёх уа. Дыккаг бон сы-
вёллон йёхи хуыздёр
ёнкъарын райдыдта, уай-
тагъд адзёбёх. Афтёмёй
Сыгъзёрин Уастырджийы
ёрвон тыхтё фёуёлахиз
сты дёлзёххы сау тыхтыл,
Уастырджи та рагёй дёр
йё арм дары Ирыстоныл,

мёлёты фидар хъёбы-
сёй сывёллоны рауагъ-
той.
Уёдёй фёстёмё Дже-

ры Дзуар ссис лёппуйы
ёрвон армдарёг, уымёй
фёстёдёр рауад, дунеон
политикёйы ёмбал кё-
мён нё уыд, ахём мё-
сыг. Сё мысинёгты би-
рётё ёрхёссынц, Стали-
ны уаты къулыл, дам, йё
царды кёронмё дёр
ауыгъд уыдис журналёй
лыггонд хуымётёг ныв.
Уым ёвдыст цыдис, йё
къухты урс фыр кёмён
уыд, ахём чызг. Ацы хуы-
мётёг нывимё йё хицау
афтё баст цёмён уыд,
уый ничи ёмбёрста.

Иу туг ын цы ирон адё-
мимё уыд, уыдоны удвар-
ны традицитё Сталин
арфдёр кёй ёнкъардта,
уый мах ёмбарём. Урс
фыркъа — Ирон Фарн, ёв-
дисы царддёттёг Хуры
тых, ёрвон арт, хи-
цаудзинад ёмё хъомыс,
хъёздыгдзинад, ёрвон
тых ёмё ёрвон фарн
дёттёг. Хицаудзинады
тых ын лёвёрд ёрцыд
уёларвёй, йё политикон
ныхмёлёуджытё, йё
партион ёмбёлттё, йё
цуры растёй лёугёйё,
ёнкъардтой мистикон
зёрдёскъёфт.

Дзугаты хёдзарвён-
даджы йын радтой ном Со-
со, ёххёстёй — Сослан,
йёхёдёг та йёхи схуыдта
ёрхъуыдыгонд ном Стали-
нёй. Советон Цёдисы фи-
дёны Гёрзифтонг тыхты
Уёлдёр Командёгёнёг
йё 33-ём азы йё ном
аивта. Сталинаг диалекти-
кёйы этнографион, дуне-
зонынады уидёгтё  ирта-
сёг М. Вайскопф бёрно-
нёй равдыста, фыццаг-
дёр, хуымётёджы йёхи
Сталин не схуыдта; дык-
каджы, ёппёт Кавказы
зындгонд Нарты кадджы-
тёй систа ном, "комком-
мё ирон хуызёй ист". Ам
иртасёг этногенетикон
бастдзинад равёрдта пер-
сайнаг ёвзагыл дзурёг
скифтё-сёрмёттимё .
Ирон кадджытём гёсгё,
ёндонёй конд Сослан Ху-
ры ирд ёнгёс у. Вайскоп-
фы хъуыдымё гёсгё,
"Сталины номы баиу сты
Сослан ёмё Ёндон
(Сталь)".
Йё бинонты мысинёг-

тём гёсгё, йё иунёг
чызджы арёх лёгъзёй,
рёвдаугёйё хуыдта "Са-
танкё" (Шатанкё). Чи нё
йё зоны, уыдонён ацы
ном ницы зёгъдзён, фё-
лё Ирон Нартиадё ёмба-
рёг адём  ёнцонёй Ша-
танкёйы раиртасдзысты
Шатанайы ном, нарты
дарддёры фёндёгтё
цытджынёй амонёджы.
Уый ма Нарты стыр хёдза-
рён уыд сё къона хъахъ-
хъёнёг. Асттигъон стъалы
йё геометрион код кё-
мён уыд, ёнё уыцы сак-
ралон нысанёй нарты
ёмёхсёнады цардён гё-
нён нё уыд.
Алцёуыл дёр тыхгёнёг

Хур — Сослан — Ёндон
(Сталь) — Уёлахиз: ахём
у, бирёминон азты ар-
фёй-арфдёр ныххизёг
ир-ас-аланты хъёбатыр
историйы Иосиф Сталины
фёзынд ацы дунемё. Йё-
хицён скодта ёнусон
цард. Ирётты удварны
сыгъдёг ёмбарынад —
Ирон ёгъдау, ёрбайс-
гёйё, Иосиф Сталин йё
рагфыдёлтау Уёлахизёй
Уёлахизмё цыд. Абон
ёнёхъён дунейы дёр па-
рахатдёр кёны нё ног
дугмё Сталины рухсхёс-
сёг сурёт раздахыны
змёлд.

ДЗАНАЙТЫ Хадзымёт, 
ЦЁРАЗОН-

Ос-Бёгъатыры номыл 
Национ рёзты 

институты директор,
профессор

Историмё раздёхгёйё

3. Хур — Сослан —
Ёндон

Стыр политикёйы дуне ёнё метафизикон
скондтёй ёххёстёй бамбарён нёй. Уымён ирд
ёвдисён у бирёвёрсыг, бирёцёсгомджын, кём-
дёр мистикон Иосиф Сталины фигурё. Куыддёр
райгуырд, афтё йын мыхуыр сёвёрдта йё полити-
кон биографийыл. Йе знёгтё Сталины мёлёты
фёстё йё ныййарджыты тыххёй цы дёлдзиныг
ныхёстё кодтой, уыдон уал аиуварс кёнём, фё-
лё зёгъын ёмбёлы афтё:

Мадзалы архайдтой зылды
субъектты разамонджытё, Уёрё-
сейы Федерацийы Генералон проку-
роры хёдивёг Андрей Кикоть, Цё-
гат Кавказы федералон зылды
Уёрёсейы Федерацийы Мидхъуыд-
дёгты министрады Сёйраг управле-
нийы хицау Сергей Бачурин, Цёгат
Кавказы федералон зылды Уёрё-
сейы Федерацийы Национ гвардийы
ёфсёдты командыгёнёг Сергей
Захаров.
Боны фёткы — ёхсёнадон бы-

нётты, ахуырадон уагдётты тер-

роризмы ныхмё мадзёлтты ёмвё-
зад фёбёрзонддёр кёнын ёмё
Цёгат Кавказы федералон зылды
дыккаг хатт ёмё рецидивон фыдра-
кёндтё ма 'руадзыны фарстатё.
Ёмбырд байгом кёнгёйё, Юрий

Чайка фёбёрёг кодта, цы фарста-
тём кёсынц, уыдон тынг ахсджиаг
кёй сты, уый. Сёрмагонд ёфсёд-
дон операцийы уавёрты хъуамё
ёдасдзинадмё лёмбынёг цёст-
дард уа.

— Зылды субъектты хицауады
ёмё барадхъахъхъёнёг оргёнтё

стыр куыст бакодтой ахуырадон уаг-
дёттё техникон ёгъдауёй сифтонг
кёныныл, бацамыдтой ахуыргён-
джытё ёмё скъоладзаутён, терро-
ристон тасдзинады рёстёг хи куыд
дарын хъёуы, уый. Фёлё иуёй-иу
разамонджытё хатгай тасдзинады
ёцёгдзинад нё фембарынц ёмё
уымё гёсгё профилактикон куыст-
мё се 'ргом фаг не ‘здахынц, — ба-
хахх кодта Юрий Чайка. 
Ацы фарстатё кёмё хауынц, уы-

цы оргёнты размё лёууы вазыг-
джын хёс: ахуырадон уагдётты иу-
дадзыг ахуыртё аразын, Уёрёсейы
Федерацийы Ахуырад ёмё ёмё
наукёйы министрад цы фёдзёхсты-
тё бацёттё кодта, уыдоны бынду-
рыл.
Боны фёткы дыккаг фарстайыл

дзургёйё, Юрий Чайка фёбёрёг
кодта, ёмткёй райсгёйё, зылды
фёзуаты дыккаг хатт ёмё рециди-
вон фыдракёндты ныхмё мадзёлт-
тё ёмбёлгё ёмвёзадыл кёй сты.
Афтё, кёд 2022 азы дыккаг хатт
ёрцёуёг фыдракёндты нымёц 1,2
проценты фёбёрзонддёр, уёд ацы
аз уыцы нымёц фёкъаддёр 4,4
проценты. Профилактикон куысты
стыр ёргом аздахын хъёуы, ахёс-
тонёй чи рацыд, уыдонён куыст
радтыны хъуыддагмё.
Дзанайты Барис йё раныхасы

фёбёрёг кодта, ёмбырды цы
фарстатыл ныхас кодтой, уыдонмё
Цёгат Ирыстоны иудадзыг каст
ёмё мадзёлттё арёзт кёй цёуы.
Ёмбырды хатдзёгтём гёсгё

Юрий Чайка бёлвырд фёдзёхсты-
тё скодта.

ГАПБАТЫ Алетё

Ёмбырд

РЦИ-Аланийы Хицауады Сёрдар ДЗАНАЙТЫ Барис видеобастдзинадёй
архайдта Цёгат Кавказы федералон зылды Ёдасдзинады, коррупцийы ных-
мё архайды, барад ифтонг кёныны фарстаты фёдыл координацион советы
ёмбырды. Мадзал сарёзта Цёгат Кавказы федералон зылды Уёрёсейы
Федерацийы Президенты Ёххёстбарджын минёвар Юрий ЧАЙКА.

Ёдасдзинады фарстатём —
фылдёр ёргом

Республикёйы  ныл-
лёгдёр кёны  сывёл-
лётты гуырынад.  Уый
тыххёй дзурынц рес-
публикёйы ЗАГС-ы ны-
мёцтё.

Афтё, кёд июлы  ду-
нейы рухсмё  535 са-
бийы фёзынд, уёд фа-
рон та — 633. Уый
хыгъд фёфылдёр,
мёлгё чи акодта,
уыдоны нымёц —
521/509. Фёнысан кё-
нын хъёуы, Алагиры,
Ёрыдоны ёмё Дыгуры
районты гуырынад кёй
фёфылдёр, уый.

Нё уацхёссёг

Нымёцтё

Гуырынад 
фёныллёгдёр

Мёрддзыгёйттё цы-
дысты кёрёдзийы фёдыл,
уалынмё цёст ацахста,
ёрыгон чызг, цыдёр ёр-
дёгкофтёйы, уё фарн би-
рё, фёлё йё астёу
гом…Йё бикъыл цыдёр
ауыгъд, афтёмёй ёрба-
раст мардмё. Адём фё-
куыддёр сты, ома, ахёмты
арёх фенынц, фёлё ком-
коммё зианмё ёрбацёуа,
уый дзы нёма уыд. Сылгой-
мёгтёй чидёртё сёхи нё
баурёдтой ёмё йём
сдзырдтой, уый цавёр хуы-
зы ёрбацыдтё, зёгъгё.
Чызг ницыма сдзырдта,

фёлё йё сёрыл йё мад
рагёпп ласта. "Сымах та цы
хъуыддаг ис, цёмё йём
дзурут? Алчидёр йёхи кой
кёнёд", ёмё ма цыдёр-
тё, цыдёртё ёфтыдта йё
раныхасмё. Уёддёр сыл-
гоймёгтё нё сабыр код-
той, ёмё уёд ацы дыууё
зианёй рацыдысты".
Уыдёттё мын телефо-

нёй радзырдта иу дзёбёх
хистёр. Алы ахём рацы-
дён, ёнёхъуаджы цауён,
цавёрдёр фыдуынд хъуыд-
дёгтён адёймаг хъуамё
дзуаппытё куыдёй ссара.
Фёнды сыл фысс, фёнды —
ма. Цёй мидёг ис ирон
адёмы ‘гъдау, цёмён аф-
тё ёнцонёй йё сёрты
ахызтыстём? Цёмён уён-
дынц ёрыгёттё уёлёнгай
кондёй цёуын, ёвзёр дзы-
хёй дзурын, цыма зылды
ёрмёстдёр сёхёдёг сты,
афтё… Дзуары бынмё дёр
уыцы хуызы бацёудзён, йё
цёст дёр нё фёныкъул-
дзён… Фёлё зианмё, хъыг
кёнынмё ёндёр дзаума
ссарён нёй? Ам аххосджын-
тё ссарын зын у.
Махёй фылдёр йе

'гъдёуттыл ничи дзуры, ин-
нётё та сё ёрмёст ёх-
хёст кёнынц. Мах та —
дзургё. Дзургёйё дард-
дёр ницы! Иу социалон-по-
литикон, экономикон уавёр-
ты Цёгат Кавказы цёр-
гёйё, ёрмёстдёр цёгат-
ирыстойнёгтё фёхауёццаг
сты се 'гъдауёй. Нё сыхаг
адёмтё куыд цардысты, сё
Иунёг Стыр Кадджын Хуы-
цаумё ёнусты дёргъы куыд
куывтой, афтё цёрынц
ёмё дарддёр кувынц. Мах
ёваст цивилизацийы уылё-
ны бахаудтам, аныгъуыл-
дыстём дзы. Дины хуызтё
нём афтё бирё сты, ёмё
сё растдёр кёцытё сты,
уый нё равзардзынё. Ёнё-
уый дёр нём иудзинад
нёй, ёмё ма дины бынду-
рыл дихтёгонд ёрцы-
дыстём.

Ахём уёлёнгайё адё-
мы 'хсёнмё чи цёуы, уы-
мён йё рёдыд хъуамё чи
бамбарын кёна? Иугай цау-
тёй уавёр аивён нёй.
Мадзёлттё хъуамё конд
цёуой  рёвдауёндонёй
райдай ёмё скъолайё фё-
уы. Сё фылдёр хай хауы
хёдзармё. Ныр хъомыл-
гёнджытём, ахуыргёнджы-
тём дёр уыйас бёрндзи-
над нал хауы. Сымах, дам,
ныр ёххёст кёнут педаго-
гон лёггёдтё. Хъомылад та
кёмё хауы уёд?

Рёстёг рацыд, куыд ра-
бёрёг, афтёмёй паддза-
хад дёр рёдыдтытё ёруа-
дзы. Йё чызджы сёрыл чи
рахёцыд, уый дёр уёды
рёстёджы алыхуызон дзол-
гъо-молгъойыл схъомыл.
Йёхёдёг куыдёй бантыст,
ахём рауад йё сывёлло-
нёй дёр. Кёддёр нё ра-
загъды лёгтёй иу афтё
дзырдта, ёз, дам, тынг уар-
зын, нё чызджытё "гуыбы-
ны" кафт куы фёкёнынц,
уый. Фидисты хуызён мын
ёй мачи бамбарёд, фёлё
цымё йёхи чызджы цёуыл-
нё сахуыр кодта "гуыбыны"
кафтыл…
Паддзахад цавёрдёр

мадзёлттё цардён, ахуы-
рён, социалон-экономикон
рёзтён аразы. Фёлё
удварны фарстатё цыма нё
уыны, афтё зыны. Ныр нё
бёстёйы Президент ёваст
хъомыладмё фёкомкоммё,
патриоттё хъуаг баййёф-
там, ёргом фёсивёдмё
аздёхта, уёд, ёвёццёгён,
иу ссёдз, ёртын азы фёс-

тё фёзындзысты бёрёг-
гёнёнтё. Ныр цёмё ён-
хъёлмё кёсгё у? Ахём —
ёрдёгарёзт чызджытём,
ёвзёр дзыхёй дзурёг
лёппутём. Ёмхуызонёй
сём  фаутё ёрхёссём,
уымён гёнён нёй. Нё
фёсивёды иу хай, ёвёц-
цёгён, стырдёр хай, сты
рёсугъд, ёфсармхъуаг сё
не схондзынё. Фёлё…
Ныртёккё хистёры кар-

мё чи бахызт, ахём нёл-
гоймаг куыд радзырдта, аф-
тёмёй зианмё Лескенмё
ацыдысты. Сё размё бы-
нёттон цёрёг рахызт ёмё
сын загъта: ахём хуызы нё
зианмё ма 'рбацёут… Уы-
дон та нё хистёртё. Кёуыл
дзы худ нё уыд, кёмён йё
хёдон цыбырдыс ёмё аф-

тё дарддёр…Иу хаттёй ин-
нёмё уыцы иу цаутыл, ха-
бёрттыл фыссём… Рёстёг
рацёуы, ёмё та — ногёй.
Автобусмё ацёргё адёй-
маг схызт, ёмё йын бынат
ничи радта, нёлгоймёгтё
ёвзёр дзыхёй дзурынц,
нё куывдты Иунёг Стыр
Кадджын Хуыцаумё раст нё
кувём… Ёмё та февна-
лынц уацхёсджытё, мёнё
ма ракёсут, ацы чызг гом
гуыбынимё рацыд, ёмё та
фысгё.
Глобализаци нын стыр

ахъаз куыд фёцис, афтё —
стыр зиан дёр. Басёттём
ыл. Ныртёккё хорз лёгтён
дёр сё цот сёхи фёндиаг
не сты, ёмё сын дзургё
нё кодтой, амонгё нё код-
той? Ирон адёмы цардвён-
даг цыбыргомау рауад.
Акёсём-ма, кёд ёмё
адёймаг ёппындёр ирон
ёвзаг нё зоны, уёддёр ёй
ёвёрынц бёрзонд бынаты.
Чи зоны, уымёй хуыздёр
чиновник нё уыдзён, фё-
лё мадёлон ёвзаг зонын

ёнёмёнг цёуылнё у? Фи-
зикон ёгъдауёй, чи зоны,
цёрдзыстём, фёлё уды
скондёй фёхаудтам. Уыцы
хъуагдзинад нын ничиуал
баххёст кёндзён.
Цалдёр азы размё тынг

бирё уацхёсджытё, раза-
монджытё ацыдысты Хус-
сар Ирыстонмё. Фыццаг-
дёр фембёлдыстём рес-
публикёйы уёды Прези-
дент Тыбылты Леонидимё.
Фыццагдёр бафарста:
”Рёстдзинад”-ы кусджытёй
дзы исчи ис?”. Дарддёр
радзырдта нё иумёйаг
бастдзинёдты, ёмгуыста-
ды, хёлардзинады тыххёй.
Уыцы цау мё зёрдёйы баз-
зад.
Нё газетыл 100 азы сёх-

хёст, ёмё нё къёсёрёй
иунёг чиновник дёр не

'рбахызт. Ирон газет хи-
цауад ёппындёр нё кё-
сынц, цыфёнды дёр фысс,
ничи йё бакёсдзён. Уыдон
ёмхуызонёй ёрбагуцъула
кён, уый,  чи зоны, раст
нёу. Фёлё уал нё ирон
ёвзаг кёй фесёфт, ууыл
басёттём. Ёмё нём уёд
хъуамё цавёр фарстытё
фёзына? Дзуапдёттёг та
сын кём хъуамё ссарём?
Алцыдёр мадёлон ёвзаги-
мё баст у.
Кёддёр бакастён Мали-

ты Васойы ёмдзёвгё. Мё
зёрдё мын фёцагайдта:
Дыууё барёджы 

ёрбацёуынц
Ёхсинты комы, 
Сё иу мё фыд у,
Иннё та мё 

фыды фыд.
Фёрсы мё фырты 

фырт 
Мё фырты:
Адон чердыгон сты,   
Цавёр ёвзагыл 

дзурынц?
Уёддёр цавёр ёвзагыл

дзурём? Ирёттё уё схо-
нин, фёлё …

Царды нывтё

Ирёттё уё схонин, фёлё...
"Адёймаг йё фарстытё кёмё радта, уый нал ёмба-

ры. Ахём уёззау зианы уыдыстём ам, хёстёг хъёу-
тёй иуы. Адёмы зёхх нё урёдта. Лёппу сёрмагонд
ёфсёддон операцийы архайдта, фёмард, ёмё йё
сластой йё райгуырён хъёумё. Цы гёнён ис, адёмы
хъыг ёмё рыст бёрёг дардтой. 

Хъёуы иунёг дукани куы уа,
уёд ём алырдыгёй адём тыр-
нынц, црайуёгты цыдёртё ёл-
хёнын бахъёуы…Мёнё дёлё-
сыхёй ссёуы чысыл лёппу,
ёвёццёгён, ёй йё мад рар-
выста дуканимё. Тъёбёртт кё-

ны, йё къухты чысыл къёбыла,
афтёмёй. Зёхмё дёр ёй нё
уадзы, нырма гыццыл у къёбыла,
йё хъёбысмё йё нылхъывта.
Къёбыла дёр раст йёхи хуы-

зён цёрдёг, хъёлдзёг, азгъо-
рынмё йё бёттёнтё тоны. Фё-

лё йыл лёппу фидар хёцы.
Схёццё дуканимё, балхёдта
дыууё дзулы. Кёрёдзийы сё-
рыл сё авёрдта, уыдоныл ёрё-
вёрдта йё къёбылайы ёмё та
сёхимё араст…

Хъёуы — иунёг дукани…

Маршрутон таксийы дыууё
ацёргё сылгоймаджы бадынц.
Фёндаг размё згъоры… Уалын-
мё сылгоймёгтён ныхас бацай-
дагъ, нё фёсивёд иронау нал
дзурынц, нё зонынц, уый куыд у,
зёгъгё, дзурынмё фесты. Го-

рётёгтё уыдысты, фёлё
дзырдтой сыгъдёг иронау, сё
ныхас — хъёрёй, ёппёт марш-
рутон таксийы бадджытём дёр
хъуыст.

"Кём ма ис иронау дзурёг

ёрыгёттё", — хъёрёй та баса-
гъёс кодта ацёргё сылгоймаг.
Фёсте цы ёрыгон лёппу бадт,
уый нал фёлёууыд ёмё
сдзырдта: "Дёлё Алагиры"…
Адём худынмё фесты…

Дёлё Алагиры

Раджыйы хабар у,
мёнё ма хёдтёхджы-
тё стыр диссаг куы
уыдысты, уёд хъёуккаг
ацёргё нёлгоймаджы
бахъуыд Советон Цёди-
сы иннё кёронмё, Но-
рильскмё, атёхын. Уым
ём йё фырт ёнхъёл-
мё каст. Раст зёгъ-
гёйё, Абысал хёдтё-
хёг ёрмёстдёр теле-
визормё гёсгё зыдта,
никуы йыл тахт.
Химидёг тыхстис,

куыд атёхдзынён, цё-
мёйдёрты тарстис,

фёлё йё бинонтё ёр-
сабыр кодтой. "Сбад-
дзынё дзы, ёмё уёд
стёхдзён. Исты фарст
дём фёзынд, уёд
стюардессёйы ба-
фёрс, ёмё дын алцы-
дёр зёгъдзён", — аф-
тётё йын дзырдтой.
Минералон Дётты го-
рётмё, аэропортмё,
йемё ацыдысты хиуёт-
тё.
Ёцёгдёр сбадт хёд-

тёхёджы ёмё стахтис.
Абысалы бандоны  бёт-
тёнтёй йёхи сбёттын

кодтой, фёстёдёр йё
уд йёхимё ёрцыд.
Рёстёг цёуы, хёдтё-
хёг тёхы. Абысалы
бахъуыд уазёгдонмё
рахизын, стюардессё
йын ёй бацамыдта.
Куыддёр йё къёсё-
рёй бахызт, афтё йё

тёккё бакомкоммё —
кёсён. Абысал куыд
тыхст уыд, уый ёмбар-
гёйё, кёсёны ёваст
зонгё адёймаджы ауыд-
та ёмё йыл тынг ныц-
цин кодта: "Ды дёр ам
дё, Абысал?"…

”Ды дёр ам дё, Абысал?“

Редакцийы хъуыддёгты фёдыл здёхтыстём
Алагиры районёй Дзёуджыхъёумё. Иу афон Хё-
тёлдоны фёндаджы кёрон ауыдтам "картоф",
зёгъгё, фыст. Дзаг голджытё дёр дзы ёвёрд
уыд. Нё шофыр фёурёдта машинё, фёндаджы
был цалдёр лёджы бадынц, фёсонтёй — фён-

дагмё, бадты сёр нозт кёй уыд, уый бёрёг дард-
та.
Нё шофыр нёлгоймёгтём дзуры, картофы ки-

ло уём цас у, зёгъгё. Лёгтёй йём иу разылд
ёмё йын дзуапп авёрдта: "Мах цымё ныртёккё
ууыл стём…"
Нё фёндаг ёнё картофёй дарддёр кодтам…

Мах цыма ууыл стём

Ёрмёджытё бацёттё кодта
БУТАТЫ Эльзё 

2023 аз Ирён кадджын ёмё бёр-
кадджын разынд. Бузныг, Республи-
кё Цёгат Ирыстон-Аланийы
Сёргълёууёг Сергей Меняйло-
йён, 2023 аз Нарты азёй кёй ра-
сидт, уый тыххёй.
Бардзырд гёххёттыл нё баззад,

Иры интеллигенцийы минёвёрттё
бавнёлдтой ёмё Нарты зёронд
къёбицы ёвёрёнтё рахастой
рухсмё, адёмы размё, Ирвёдёны
быдыртём. Ир нырмёйы хуынтёй
дёр райгонд уыдысты, фёлё сё ног
хуынтё куы федтой, уёд Нарты ду-
немё ёндёр цёстёй акастысты.
Газеты, журналы уацхъуыдтёй

дарддёр, нё дзыллё федтой ёртё
уёзгё хуыны: уый дын Нарты тау-
рёгътё, дыууё ёвзагыл иу чиныджы
мидёг. Таурёгътё ифтонг сты нё
зындгонд нывгёнджыты куыстытёй,
дыккаг чиныг — "Нарты кадджытё"
нё нывгёнджыты цёстёнгасёй,
бёлвырддёрёй, чиныг конд у, Нар-
тыл цы нывтё скодтой нё нывгён-
джытё, уыдонёй. Ёртыккаг ёрдхё-
рёны ёртётомон чиныг "Ирон Нар-
тиадёйы энциклопеди". Нё ныхас

адонёй дарддёр уыдзён энцикло-
педийыл.
Ирон адёммё кад ёмё радён

баззад ахём ныхас: "Дуне нё ба-
зыдтой Нартёй, Скифтёй ёмё
Сёрмёттёй, Алантёй, фёстёдёр
дугты та Къоста ёмё Абайты Ва-
сойё". Абоны бонты ма сём баиу
Джусойты Нафи дёр.

2000 азы сахар Налцыччы Нарты
фёстаг конференци куы цыд, уёд
дзы иу сылгоймаг йё раныхасы загъ-
та, зёгъгё, Нарты эпосыл 3 мин
азёй фылдёр цёуы. Ирёттёй рай-
дайгёйё, Кавказы адёмтёй бирё-
тём ис Нарты таурёгътё. Уыцы
адёмтё ёмё ма семё, дунейы
ахуыргёндтёй бирётё бакуыстой
Нартыл ахём хъуыдыимё — Кавказы
адёмтёй кёмё ёввахсдёр сты
Нарт.
Абайты Васойы иртасёнты ис

ахём бёрёггёнёнтё, кёцытё тынг
ёрбаввахс кодтой Нарты ирон арт-
дзёстмё. Аппаринаг не сты Кёсёг-
Балхъары, Хъёрёсейы, Цёцёны
ёмё Абхазы ахуыргёндты хъуы-
дытё дёр. Уыдоны ёхсёнёй рахи-
цён хъёуы Мёхъёлы ахуыргёндты
куыстытё, кёцыты нёй схонён зо-
надон, Нартыл цы зёгъын хъёуы,
уыцы хъуыдытём дард сты.
Фёсарёйнаг ахуыргёндтёй Нар-

ты дунемё иууыл арфдёр балё-
гёрста нартиртасёг Жорж Дюме-
зиль, кёцы ма цёстуарзонёй загъта
"Эпос Ирётты у". Нарты кой дуней-
ыл раджы айхъуыст, йё райдайён ис
XIX ёнусы къёсёрыл. Уёд 60-70 аз-
ты Нартмё йё хъус ёрдардта Валь-
демар Пфаф.
Ир сё зёрдыл хъуамё дарой иу

стыр хъуыддаг — нё культурон ду-
нейы фёзынд ёмё райрёзт Всево-
лод Миллеры номимё баст кёй у.
Нарты кой, эпосы ахадындзинад, сё
царды вазыгджын сконд — уыдонмё
дёр Миллер бавнёлдта, Нарты
дунемё Дюмезилён фёндаг уый ба-
цамыдта.
Ноджыдёр ёй зёгъём, Нартыл

бирё зонадон (чингуытё) куыстытё
ёрцыд фыст, фёлё дзы абон нё
разы цы ёртё томы ис, ахём номи-
мё: "Энциклопедия Осетинской Нар-
тиады", уымён ёмбал нёй.
Мыхуыры рацыд 2022 азы Дзёу-

джыхъёуы. Энциклопеди конд у
ёртё хайё, ёртё томы. Гуыр-
ахстджын томтё сты, алкёцыйы дёр
дзы ис 462 фарсы, ёдёппётёй —
1386 фарсы. Зёгъын уал хъёуы уый,
ёмё Абайты Васойы 4-томон Ис-
торион-этимологон дзырдуаты фё-
стё махмё ахём хёзна нёма ис.
Абоны онг Нартыл зёрдиагёй чи

бакуыста, уыдон Нарты эпос
хуыдтой ирон адёмы энцикло-
педи. Ацы ёртё томы чи бакёса,

уый, ёнёмёнг дёр зёгъдзён, мё-
нё мё разы, мё къухы ирётты исто-
ри худёвёрдау. Йё саразёг, йё
бындурёвёрёг, йе 'рхъуыдыгёнёг
нё абоны культурон фронты хъёба-
тыр, ёвзыгъд ёмё куырыхон зиууон
— профессор Цыбырты Людвиг.
Ахуыргонды сфёлдыстадон бын-

тём чи акёса, йё цёст сыл чи
ахёсса, семё чи базонгё уа, уый,
ёнёмёнгёй, йе 'рмттё тилгё
зёгъдзён: "Цас у иу лёгён йё бон,
куы йём уа зонд ёмё хъару, фёра-
зондзинад ёмё уарзондзинад, дё
адёмён балёггад кёныны хъуыды".
Йё рёстёджы Плиты Грис Абай-

ты Васойё афтё загъта:

"Ды цы бон райгуырдтё Ирён,
Уый уёд арфёгонд ёнустём".

Уыдон абоны бон сёрыстырёй
ахёссён ис Цыбырты Людвигмё.
Дзёвгар у сё нымёц йё зонадон
куыстытён, дардыл у, йё цёст кё-
уыл ёрёвёрдта, уыцы быдырён,
йё ном, йё кад ахызт Ирыстоны
арёнтёй, бирёты базонгё кодта
Ирвёдёны ёгъуыстаджы адёмы
царды ёгъдёуттё, сё историон
фёндёгтё ёмё сё царды дисса-
джы нывтё ёмё фёндёгтимё.
Абайты Васо бёстон ёрдардта

йё хъус Цыбырты Людвигы бакёнгё
хъуыддёгтём, йе змёлд ёмё йё
фёллёйттём ёмё уый та Людви-
гёй зёгъы:

"Нё зёрдё 
фырцинёй ныззары,

Цы гуырд нын рахъомыл ис 
Зары".

Абон нё ныхасы сёйраг рахёцён
у ацы ног фёзынгё энциклопеди.
Кёд ацы куысты ном у Нарты
фёдыл, уёддёр ёй нырёй фёстё-

мё мах хондзыстём Ирон адёмы
царды энциклопеди, Нарты та — нё
фыдёлтё.
Энциклопеди куыд ёмё цы уа-

вёрты фёзынд, куыд ыл цыд куыст
ёмё йыл читё куыста, уыдётты
фёдыл Цыбыры-фырт йё хъуыдытё
загъта йё рёстёджы. Энциклопеди
саразыныл раджы ныхъхъуыды кодта
Алексийы фырт. Зёгъён ис, бындур
ёвёрын ын кёй райдыдта, йё чиныг
"Ирон этнографион энциклопеди"
куы сарёзта, уёдёй фёстёмё.
Нарты Дуне стыр фурды йас у. Уы-

цы Дуне адёмы размё рахёссынён
иуы хъару фаг кёй нёу, уый бёл-
вырд уыд Цыбыры-фыртён, ёмё
йё алыварс ёрбатымбыл кодта дис-
саджы кёстёртё, зынгё ахуыр-
гёндты. Канд ирётты нё, активо-
нёй дзы архайдтой иннё адёмты
минёвёрттё дёр. Сё куыст хуымё-
тёг ёмё ёнцон нё уыд, уёззау
ёмё вазыгджын уыд се 'рмёг дёр.
Кёд ыл зёрдиаг ёмё зёрдёбынёй
куыстой, уёддёр ыл бахъуыд ёнё-
хъён 10 азы. Сё разы цы хёс сё-
вёрдтой, цы сё хъуыди саразын,
рёгъмё рахёссын, уый тыххёй къа-
мисы цырв Людвиг афтё загъта:
"Осетинская Нартская энциклопедия
воссоздает мир культурных цен-
ностей, т.е. форм и слагаемых тра-
диционного устного народного твор-
чества осетин, которые, к счастью,
дошли до нашего времени и
составляют культурную сокровищни-
цу осетинского народа".
Нарты эпосы кадджытё (таурёгъ-

тё) Иры царды энциклопеди хуыд-
там, ныр нын ис ёцёг хъёугё Нар-
ты вазыгджын къуымтё ёвдисёг
чингуытё. Томты ёрмёджытё ра-
вёрдтой  алфавитмё гёсгё. Ирон
адёмы царды вазыгджын историйё
цыфёнды фарст райс, цыфёнды
предмет дзы агур — ссардзынё дзы
алцы дёр. Нарты эпосы сюжеттё
хуымётёг не сты, сё царды мигё-
нёнтё, сё хёрд, сё нуёзты, сё да-
рёсы, ёрдзы фёзындтытё, балцы
фёндёгтё ёмё стёртё, уёларв

ёмё дёлзёхх, зёххон царды нывтё
— се ‘ппётён дёр ссарён ис ацы
чингуыты.
Нартыл чи бакуыста ёмё сё

рёгъмё чи рахаста, Вальдемар
Пфафёй райдайгёйё, уыдоныл
бёстон ныхас цёуы Нарты энцикло-
педийы.
Ёмбёлон ныхас ёрцыд, чи уыд

Нарты таурёгътё ёмбырдгёнёг, чи
зылд Ирыстоны хёххон хъёутыл
Цёгатёй Хуссармё — энциклопе-
дийы сты сё нывтё дёр, сё бакён-
гё хъуыддёгтё дёр, Санаты ёф-
сымёртё Дзантемыр ёмё Гацырёй
райдайгёйё, суанг Беджызаты
Дудары онг.
Энциклопедийы ссарён ис Ирыс-

тоны зынгё кадёггёнджытё ёмё
таурёгъгёнджыты сё нывтё ёмё
сё царды хабёрттимё.
Энциклопеди аразджытё

арёхстджынёй спайда кодтой Ту-
гъанты Махарбеджы, Дзанайты Азан-
беджы, Джусойты Иналы, Къацты Во-
вёйы, Джыккайты Мураты ёмё ён-
дёр ирон зындгонд нывгёнджыты
куыстытёй.
Сёйраг редактор, профессор Цы-

бырты Людвиг ма банысан кодта уый
дёр, зёгъгё, энциклопеди араз-
гёйё, сёйрагдёр ёнцой кодтам
Абайты Васойы ("Нартский эпос",
"Осетинский язык и фольклор", "Ис-
торико-этимологический словарь"),
Ж.Дюмезилы ("Легенда о Нартах",
"Скифы и Нарты", "Эпос и мифоло-
гия осетин"), Гуыриаты Тамерланы
("Кто есть кто в аланской Нартиа-
де"), Цгъойты Хазбийы ("Словарь
осетинской мифологии") ёмё ён-
дёр зонадон куыстытыл, къамисы
сконды кёд уыдысты ирон ёвзаг
ёмё литературёйы этнографийы,
фольклоры, философийы ахуыр-
гёндтё, уёддёр зёгъын хъёуы
уый, ёмё энциклопедийы ёрмё-
джытё сёйрагдёр сты фольклорон,
Нёртон эпосы ёрмёджытё.
Ёхсызгон нын у уый дёр, нё уни-

верситетёй, ирон ёвзаджы ка-
федрёйё дзы профессор Дзиццой-
ты Юри дёр кёй ис, историйы
кафедрёйё Хъуылымбегты
Роберт, фёсарёйнаг кафедрёйё —
Цхуырбаты М.
Нарты энциклопедийы ёртё томы

сё фёзындёй фёстёмё суыдзыс-
ты алы ирон лёгён дёр йё уарзон
чингуытё. Чи сё бакёса, семё чи
архайа, уый бамбардзён, Иры ва-
зыгджын истори ацы томты кёй ис.
Ирон цёмёй иронёй баззайа, уы-

мён ацы томтё бакёндзысты ди-
сёндзуринаг ёххуыс. Чиныгёй ёв-
зёр нёй, фёлё йё бамбарём,
ахём пайдайы чиныг нём кёй рай-
гуырд. Абон цы уынём, уый нын фаг
нёу, акёсын нё хъёуы нё ивгъуыд-

мё, ёнгомдёр нё ёрбалёууын
хъёуы кёрёдзимё, цёмёй нё фы-
дёлты рохгонд хёзнатё раздахём,
цёмёй арфдёр ныхъхъуыды кёнём
Къостайы ныхёстыл: "Цы уыдзён
нё фидён, нё фёстаг", "Мё адём,
кёрёдзи уарзгёйё цёрут".
Ирон хёдзары "Нартё" ёмё

Къостайы "Ирон фёндыр" хъуа-
мё уой. Ацы бонты сём бафтыд
Нарты энциклопеди, ёмё йын
зёгъём рёствёндаг. Нё адём,
зёрдёрайгёйё цы райсат уё къух-
мё, уый бёрц амонд нё уёд. Эн-
циклопеди саразыныл фёкуыстой 40
ахуыргондёй фылдёр. Уыдон ёй
арёзтой адёмён. Нёртон адёмён
вёййы Нёртон истори, абон нё
къухы бафтыд ёмё хъуамё йемё
базонгё уём.
Ноджы дёр ёй зёгъын: Нартё,

Къоста, "Симд" кёмён ис, уыдон
хуымётёг адём не сты. Хуымётёг,
ёнёрёгъдзыд адёммё ахём эн-
циклопеди никуы уыдзён. Кёй нын
ис, уый дзурёг у нё зонд, нё хъару,
нё арёхстдзинёдтыл — ирондзи-
надыл.
Фарны къах нём ёрбавёр

Нёртон энциклопеди.
ПЛИТЫ Гацыр,

Хуссар Ирыстоны 
Хетёгкаты Къостайы 
номыл паддзахадон 
премийы лауреат,

профессор

Нартиадёйы аз 

Цард бонгай, къуыригай, мёйгай, афёдзгай баргё у. Уыдо-
нёй алкёмён дёр ис йёхи хъысмёт, йёхи хёстё, йёхи хорз-
дзинёдтё ёмё мёгуырдзинёдтё дёр. Нё фыдёлтё афтё
дзырдтой: "Абон дын аразинаг цы ис, уый соммё ма ёргъёв,
сомён дёр йёхи хъуыддёгтё ис".

Нарты кадджытё — 
нё царды энциклопеди "Россети Цёгат Кав-

каз"-ы хайад "Цёгкав-
казэнерго"-йы бахыгъ-
той ацы азы августы
ёмё аст мёйы куысты
бёрёггёнёнтё. Уы-
донмё гёсгё фёлхас-
гонд электрон тыхыл
афоныл чи фиды ёмё
хёсджын чи нё у, уы-
цы цёрджыты нымёц
хёццё кёны гыццыл
хъуаг 80 процентмё —
фаронёй иуцасдёр
фылдёрмё.
Раппёлинаг сты, фе-

дералон бюджеты фё-
рёзтёй чи архайы, уы-
цы организацитё, про-
мышленнон ёмё ён-
дёр куыстуёттё.

Уыимё,  августы
хёсджынёй баззадыс-
ты цёрёнуатон-ком-
муналон хёдзарады,
нё республикёйы
бюджетон организаци-
тё, хицён цёрджытё.

"Цёгкавказэнерго"-йы
хайады кусджыты раз-
мё ныртёккё лёууы
ахсджиаг нысанхёс-
джыты нымёц фё-
къаддёр кёнын ёмё
афёдзы кёроныл
хуыздёр бёрёггё-
нёнтимё сёмбёлын.
Уый тыххёй бёрнон-
дёрёй агурдзысты
ёмё, кём хъёуа, уым
карздёрёй домдзыс-
ты, афоныл чи нё фи-
ды, уыцы адёмёй,
суанг электрон тых
ёбёрнон фёлхасгё-
нёгён ёрёхгёныны
онг.

ХЁМЫЦАТЫ Морис

Фёлхасад

Кём хорз, 
кём —
ёвзёр...


Дё сёр арёх куы

рисса, уёд дё къё-
мисёнтё дыууё-ёр-
тё минуты аууёрд
ёмё дё сёры рыст
фенцайдзён.


Дё сёры рыст фен-

цайынён дё хъёуы дё
сёрёй къёбутмё мас-
саж. Уый хыгъд дё хъуа-
мё ма хъыгдарой ёл-
хъывд ёфцёггот ёмё
ёлхъывд дзаума.


Цёмёй дё дён-

дёгтё ма риссой, уый
тыххёй сын сё мылы-
тё сёрдын хъёуы ну-
рыйё ёмё хуыйы
сойё.


Адджын ёнёсудзаг

цывзы ёххуыс кёны
цёсгомы ёнцъылттё
ёрлёгъз кёнынён.


Цёмёй цёсгомён

йё ирд цъар разына,
уый тыххёй йыл сё-
вёрын хъёуы ног кар-
тофы кёрдихтё. Баф-
тауын ма сём хъёуы
1 хёрыны уидыджы
дзаг ёхсыры сёртё.


Цёмёй фындзёй туг

мауал кёла, уый тыххёй
йё хъёуы мырткёйы
сыфты донёй ныхсын.


Цёмёй  фындзёй

туг ма кёла, уый тых-
хёй йё хъёуы тулдзы
сыфты донёй ёрёх-
сын. 


Цёмёй  буары хур-

сыгъд  бирё рёстёг
фёлёууа, уый тыххёй
йё хъёуы къофийё
ёрёхсын.

Адёмон 
медицинё

VI Ёхсёнадон форум
хоны, нё бёстёйы  ме-
диаахуырад ёмё киноаи-
вады райрёзты архайын
кёй фёнды, уыдоны. Ацы
аз мадзалы архайджытён
уыдзён фадат кинопеда-
гогикёйы квалификаци
фёбёрзонддёр кёныны

курс ацёуынён, мастер-
кълёсты ёмё ахуырадон
программёты архайын.
Ахуырадон программё
арёзт у, 35 азы онг кёуыл
цёуы ёмё  йё кинопеда-
гогикон зонындзинёдтё
ёмё практикон фёл-
тёрддзинад фёбёрзонд-

дёр кёнын кёй фёнды,
ахём ёрыгон специалист-
тён. Ахуырты фёстё 50
боны дёргъы програм-
мёйы архайджытё сё
куысты бынётты кёнынц
киноуроктё, стёй уый
тыххёй ёвдисёндар гёх-
хёттытё, цы уроктё рад-
той, уыдоны тыххёй, ёмё
сын уёд лёвёрд ёр-
цёудзён сертификаттё.
Форумы архайын ём-

бёлы, куыд боны ахуырты,
афтё фёсаууонмё дёр.
Мадзал бацёттё кодтой
Сфёлдыстад парахаткё-
ныны фонд "Цард, Хъуыд-
даг", Уёрёсейы Федера-
цийы киноахуырады ас-
социаци, Паддзахадон
бюджетон управлени
"Хъырымы киномедиа-
центр", Тюмены горёты
администрацийы ёххуы-
сёй. 

Мыхуыр 
ёмё дзыллон 
коммуникациты 

хъуыддёгты 
комитеты 

пресс-службё

Форум

Тюмены  VI Ёхсёнадон  форум  "Кинопедагоги-
ка"-йы фёлгёты 2-4 октябры арёзт ёрцёудзён
ахуырадон программё "Кинопедагогикёйы квалифи-
каци фёбёрзонддёр кёныны курс". Форуммё ре-
гистраци скёнын ёмбёлдзён 01.10.2023 азы сайт
https//кинопедагогика.рф/forum2023.

Ёххуысадон мадзал — 
ёрыгон ахуыргёнджытён

М ё цард-
ёмбал сё-
кёрнизёй
дёргъвё-

тин рёстёг рынчын кёй у,
уый тыххёй мё арёх цё-
уын хъёуы Кировы районы
поликлиникёмё, Елхот-
мё. Фылдёр хатт, Алаги-
рёй Елхотмё цы автобус
цёуы, уым сбадын, уы-
мён, ёмё райсомёй 9
сахатмё ныххёццё вёй-
йы. Иуахёмы сбадтён уы-
цы автобусы. Мидёмё
куы бахызтён, уёд ёр-
тыккаг бадёныл цы хёрз-
конд, хёрзаив сылгоймаг
бадтис, уый фестад
ёмё мын йё бынат
дётты. Ёз ын загътон
бузныг. Тынг ёхсыз-
гон мын уыдис, йё
къухы йын газет
"Рёстдзинад" куы
ауыдтон, уёд. Мё
къухы, газеты тыхт уы-
дис, йё мидёг рын-
чыны карточкё.

— Хорз лёг, ёвёц-
цёгён, поликлиникё-
мё цёуыс, — зёгъгё,
мё афарста сылгой-
маг. Дзуапп ын рад-
тон, ёцёгдёр, уыр-
дём кёй цёуын, уый
тыххёй.

— Ёз дёр уырдём
цёуын, — загъта уый,
— уырдём мё рар-
выстой сёкёрнизёй
рынчынты дохтырёй.
Ныр та уыдтён Диго-
райы не 'рвадёлём.
Базонгё стём. Йёхи

мын бацамыдта — Тайсау-
ты Мухаджыры чызг Лари-
сё. Ёз дёр мёхи баца-
мыдтон. Ёмё нын ныхас
адаргъ ис:

— Ларисё, ды, ёвёц-
цёгён, ирон газет бирё
уарзыс?

— Нё иунёг кадджын
ирон газет "Рёстдзинад"
стыр ёхсызгонёй фё-
кёсын, мёнё та йё ныр
дёр, уазёгуаты ме 'рва-
дёлтём уёвгёйё, мемё
рахастон ёмё йё зёр-
диагёй фёкастён, уы-
мён, ёмё дзы бирё
алыхуызон хабёрттё вёй-
йы, базонгё дзы вёййын
хорз адёмимё.
Уайтагъд ёрхёццё

стём Елхотмё. Йё кусён
уаты баййёфтам медици-
нон хойы. Ларисё йё ку-
сён урс халат акодта ёмё
мё фёрсы, куыд у дё
рынчын, зёгъгё. Ёз ын
радзырдтон, ёмё мын
уайтагъд рафыста хъёугё
хостё. Мёхи мын афтек-
мё цёуын дёр нё ауагъ-
та, медицинон хо сё уай-
тагъд ёрбахаста. Ларисё
ныр дыккаг аз кусы ацы
поликлиникёйы сёкёрни-
зёй рынчынты дохтырёй.
Уыцы бон тынг бирё

рынчынтё лёууыдис рады
Ларисёмё, семё уыдис,
йё сёры хил кёмён фё-
халас, ахём сылгоймаг,
фёстёдёр куыд базыд-
тон, афтёмёй Мёрзаты
Надя. Радзырдта мын.

— Ацы арфёйаг хёрз-
конд, ирон фарн ёмё
ёгъдау кёмё хёццё кё-
ны, уыцы сылгоймаг сё-
кёрнизёй чи тыхсы, уыдо-
ны канд хостёй нё дзё-
бёх кёны, фёлё ма йё
арфёйаг дзыхы ныхасёй
дёр. Мё хуызён рынчын-
тё йём, къуыри дыууё
боны йеддёмё кёй нё
кусы, уый тыххёй бирё
вёййы, Ларисё сё ца-
лынмё се 'ппёты дёр нё
бабиноныг кёны, уёдмё
нё ацёуы, кёд йё рёс-
тёг ахицён вёййы, уёд-
дёр.

Ларисё йёхёдёг та
афтё зёгъы: "Сёкёрни-
зёй рынчынтём уёлдай
цёстдард хъёуы, уымён,
ёмё сё туджы слёмёгъ
вёййы, инсулин кёй хо-
нынц, уый. Иуёй-иу хатт
сё зонд ёмё хъару дёр
фёлёмёгъ вёййы. Уы-
мён та стыр ахъаз сты ин-
сулинёй уколтё. Уымён
та хъёуы хостё, ёмё кёд
зынаргъ сты, уёддёр сё
рафыссём. Кировы райо-
ны сёкёрнизёй рынчын-
тё бирё ис, ёмё мё
сёйраг хёс у се 'нёниз-
дзинад сын фёфидардёр
кёнын.

— Мёнён тынг ёхсыз-
гон уыдис, дё къухы дын
"Рёстдзинад" куы ауыд-
тон, уёд. Автобусы цёу-
гё-цёуын дёр ёй лём-
бынёг кастё. Дё баком-
коммё цы ёрыгон чызг
бадти, уый та ёнёхъён
фёндаг йё телефонёй
йё цёст нё иста. Афтё-
мёй та, йё ныхасмё гёс-
гё йё куыд бамбёрстон,
у университеты филологон
факультеты студенткё.

— Хъыгагён, фёсивёд
чиныг кёнё газетыл, хис-
тёртау, ёнувыд нал сты,
уыцы телефонты уацары
бахаудтой, — бафиппайдта
Ларисё. — Ёмё уёд сё
мадёлон ёвзаг дёр куыд
зондзысты, фыццагау нё
царды стырёй-стырдёр
бынат куыд ахсдзён?
Раст зёгъы Ларисё.

Уёвгё, дардыл цы дзу-
рём — нё уарзон газет

"Рёстдзинад"-ы тираж
ныртёккё у ёртё мины
сёдё экземпляры бёрц.
Мё архивёй систон 2002
азы газеты номыр, ёр-
кастён йё тиражмё —
ёвддёс мины гыццыл
хъуаг! Ёз та афтё зё-
гъын: нё республикёйы
Парламенты депутаттё,
Хицауады аппараты кус-
джытё, ахуыргёнджытё,
студенттё культурёйы ар-
хайджытё, хъёууон хё-
дзарады кусджытё — уы-
донён сё 90 проценты
ирон адём сты. Иннё
ахём —    "Иры Стыр Ны-

хас”-ы активон архай-
джытё. Уыдон иууыл-
дёр "Рёстдзинад" куы
рафыссиккой, уёд уа-
вёр бынтон фендёр-
хуызон уаид! Уый йед-
дёмё дё риуыгуыдыр
тымбыл къухёй хой, не
'взаг — нё хёзна,
зёгъгё, сёфын ёй нё
бауадздзыстём — цар-
ды нё цёуы. Фыдёлты
загъдау — рог ны-
хёстёй уёззау дур нё
сисдзынё.
Нё газет зёрдёйё

чи уарзы, иудадзыг ёй
чи кёсы, ахёмтё та
Ирыстоны — тынг би-
рё. Автобусёй куы ра-
цёйхызтён, уёд йё
шофыры къухы дёр
ауыдтон "Рёстдзинад".
Афарстон ёй, рагёй
кёсыс ацы газет, зёгъ-

гё. "Тынг рагёй, мёхи зо-
нынхъом куы фёдён, уё-
дёй абонмё, — загъта
уый. — Мё бон зёгъын у,
мё мадёлон ёвзаг ба-
зыдтон "Рёстдзинад"
кёсгёйё. Арёх мё
бахъёуы бёлццёттём
ёнхъёлмё кёсын ёмё
уыцы рёстёг арвитын га-
зет кёсгёйё.
Мё бёлццёттён сё 90

проценты вёййынц ирон
адём. Мё цёст сём фё-
дарын, ёмё алчидёр
фёкёсы йё телефонмё.
Иронау та мём афтё
фёдзурынц: "Павароты
бауром”, "фёзилёны бау-
ром" ёнцондёр зёгъён
кёд у, уёддёр. Рынчын-
доны бёсты — бальницё.
Уыдон "Рёстдзинад" куы
кёсиккой, уёд сё дзыхы
ныхас дёр уаид аивдёр.
Иу ацёргё сылгоймаг

та мём афтё дзырдта:
"Обратно цафон рацёуыс
Елхотёй?" Ёмё йын
ахём дзуапп радтон:
"Мёнё ды иронау сыгъ-
дёг дзурын куы райдайай,
уёд".
Ёз ацы хабёрттё дён-

цёджы хуызы уымён ёр-
хастон, ёмё нё ирондзи-
над, нё фарн кёй фёцу-
дыдта, уымён та ёвдисён
кёй у газет "Рёстдзи-
над"-ы тираж.
Ирон йёхи чи хоны, уый

хъуамё иса нё кадджын
ирон газет "Рёстдзинад".

БОГАЗТЫ Арсёмёг,
журналист-ветеран

Фыссынц "Рёстдзинад"-мё

Рог ныхёстёй уёззау дур 
нё сисдзынё...

Спортивон фидиуёг

Номыры радхёссёг редактор — Цёгёраты Эльмирё.
Рауагъды редактор — Гапбаты Алетё.
Дизайн: 1-аг ёмё 2-аг фёрстён — Гуыцмёзты Зёринё;

3-аг ёмё 4-ём фёрстён — Рубайты Нелли.
Корректортё: 1-аг фарсён — Гаглойты Наташё;

2-аг фарсён — Фёрниаты Мёдинё;
3-аг фарсён — Дзоцъиты Тамарё;
4-ём фарсён — Кёлухты Фатимё.

Спортивон мадзалмё
ёрбацыдысты Лалыты би-
нонтё, фёсивёд ёмё
спорты хъуыддёгты фё-
дыл специалисттё, стёй
районы администрацийы
минёвёрттё. Республи-
кёйы тёрхоны систе-
мёйы хуыздёр кусджы-
тёй иу — Лалыты Аслан
цыппар азы размё ахи-
цён цардёй. Уарзта
спорт, уыд Мёздёджы
районы теннисы коман-
дёйы бындурёвёрджы-
тёй иу. Ерыстё ацыдысты

ныр дыккаг хатт, фёуёла-
хиз дзы Цопбойты Сос-
лан. Дыккаг ёмё ёртык-
каг бынёттё бацахстой
Андрей ёмё Анатолий
Клинчаевтё.

"Тынг ёхсызгон мын у,
Ирыстоны ацы спорты
хуыз футбол ёмё хъё-
бысхёстимё нымайын
хуыздёрыл. Уымё гёсгё
зёрдё дарын, нё районы
дарддёр дёр кёй рёз-
дзён, уымён та нё фаг
кёны инфраструктурё.
Фёнды мё, цёмёй нё

гёнёнтё уёрёхдёр кё-
ной", — зёгъы Цопбойты
Сослан.

"Нё бинонтён ахсджиаг
у, мё фыды кёй нё рох
кёнынц, кад ын кёй кё-

нынц, спорт ёмё йё дёс-
ныйады фёрцы йё ном
кёй цёры", — загъта Ла-
лыты Хъантемыр.

"Ерысы архайджыты
хъазт бёрзонд ёмвёза-
дыл у, сё фёлтёрддзина-
дыл бафтыд, бирётё
хуыздёр райдыдтой хъа-
зын, сёйрагдёр та, ацы
спорты хуызмё фылдёр
адём райдыдта ёргом
здахын", — дзуры Анато-
лий Клинчаев.

Нё уацхёссёг

Мёздёджы Уёлахизы парчы гом стадионы
теннисёй ацыд Лалыты Асланы номарён тур-
нир. Архайдта дзы 32 спортсмены, сё фылдёр
— фёсивёд.

Теннис

Номарён ерыстё

Чидёр ёй ёрымбёрста
ёмё сёрдармё дзыхтё
бахаста, уый, дам, цавёр
диссаг у, дыргъдоны хъа-
лагъуыр, дам, йёхёдёг
фыццаг къёрных куы у,
ёхсёв-бонмё йё "Запо-
рожецы" матор хуысгё
куы нё кёны, сыхаг хъёу-
ты, дам, куы ныссатар код-
та фёткъуыйё, кёрдойё,
чылауийё, уёд чердём
кёсут?
Сёрдар куыд не смёс-

ты уыдаид! Ацы рувас цы
архайёг у, уый мёхёдёг
хъуамё базонон, зёгъгё,
иу ёхсёв бавдёлд ёмё
йёхи фёндаггёрон ба-
фёсвёд кодта, рындзыл
сбадт. Иуафон хёдтул-
гёйы гуыв-гуыв ёрбай-
хъуыст дыргъдоны 'рды-
гёй, бёрёг уыд йё уы-
нёргъынёй, уёззау цы-
дёртё кёй ёрбаласы.
"Саг фёрётмё ёрцыд",
— ахъуыды кодта сёрдар,
ёмё йём "запъор" куы
'рбаввахс, уёд йё размё
рагёпп ласта.

Джобонайён ма цы гё-
нён уыд, ёвёндонёй
рахызт ёмё сёрдарён
салам радта. Уый йём уы-
цы тызмёгёй дзуры:

— Тагъд ма дё багаж-
ник байгом кён! Кёдём
цёуыс, уый ма зёгъ!
Цы у, цы хабар у, зёгъ-

гё, Джобона сёрдары йе
згёхёрд хёдтулгёйы
фёстёмё рахуыдта ёмё

гуыффё сыгом кодта.
Сёрдар кёсы, ёмё дзы
матор ёвёрд.

— Мёнё мын сыхаг
хъёуы матор радтой, мё-
хион нал бёззы, ёмё йё,
зёгъын, нёхимё баскъё-
фон.
Сёрдар Джобонайё

хъауджыдёр "Волгё"-йыл
бадт ёмё, цёмёй хёй-

рёг уыдис, "Запороже-
цён" йё багажник разёй
кёй ис:

— Кёс ма, дё хорзё-
хёй, адёмыл цы 'взёр
ёвзёгтё ис! Чидёр мын
афтё, ёхсёв-бонмё,
дам, дыргъ давыс, тугтё
дыл мысынц. Хуыцау хорз,
ёмё алцыдёр мёхи
цёстытёй федтон…

ГАПБАТЫ Алетё

Мидбылты худгёйё

Ивгъуыд ёнусы 60-ём азты Джобона Къуыдар-
гомы колхозтёй иуы куыста дыргъдоны ёхсёвгё-
сёй. Иу аз диссаджы зад уыдысты бёлёстё, тугыл
аскъуыд сё тыллёг. Джобона "Запорожец"-ы
хёррёгъыл фёхёст, ёмё-иу, куы 'рбаталынг, уёд
давыныл нё ауёрста. Бирёгъ фысгёс куыд
скёнай, афтё-иу йё багажник айдзаг кодта ёмё
дзы уёй дёр кодта сыхаг хёстёг хъёуты, цёс-
гёмттё кёнынён дёр ын фаг уыдысты.

“Бирёгъ — фысгёс”
Мадзалы архайджытён

арфё ракодтой респуб-
ликёйы физикон культу-
рё ёмё спорты министр
Кочиты Сослан ёмё
Ёрёфы районы адми-
нистрацийы сёргълёу-
уёджы хёдивёг Махъо-
ты Сослан.
Ерыстё райдыдтой

Европёйы чемпион

Тускъаты Азёмётимё
зарядкёйё. Ёрыгон
спортсментё цымыдис-
дзинадимё Азёмёты

фезмёлд фёлхат код-
той. Уый фёстё рай-
дыдтой ерыстё.

БУТАТЫ Аланё

Цыколайы стадионы
арёзт ёрцыд фестивал
"Чемпион суёвын мё
фёнды!" федералон
проект "Спорт — царды
нормё"-йы фёлгёты.
Архайдтой дзы 200 чыз-
джы ёмё лёппуйы.
Фестивалы нысан —
фёсивёды физикон
культурё ёмё спорты
хуызтёй архайынмё
раздахын.

Фестивал

"Чемпион суёвын мё фёнды!"

Ёрзылдтытё кодтам лёппуимё
Терчы уыртыл, фёдзырдтон ын, ам-
иу сётёлджытё, дзёнхъадуртё
куыд уыгътам, куыд-иу хъазыдыстём
хъёл ёмё лёдзёгёй, къори ёмё
селайё, Терчы лакъоныл-иу нё гуы-
бынцъёрттыл куыд бырыдыстём,
куыд-иу кодтам уыцы лакъонёй гук-
кутё ёмё быллатё, кёсаг куыд
ахстам.
Уалынмё, кёсём ёмё куырой-

доны дёргъёрдём иу лёппу саура-
сыгёй ёрлёгёрды, йё сёр, йё
фад нал ёмбары, раст, хуылыдз
гёдыйы лёппынау, ныцци, уазалёй
куы сгёртт-гёртт кёны ёмё йе
'фсёртё кёрёдзиуыл куы сцёгъ-
ды, уёд — ёгёр диссаг. Кёд хъарм
бон уыд, уёддёр зымёг зымёг у,
цъитидон — цъитидон...
Ёнхъёлмё кёсём, кёд Ногиры

хъёугёрон уёлбылмё схизид ёмё
йё хёдзар бацагурид. Фёлё куын-
нё стёй! Цухтё-мухтё, цудтытё-
гёнгё цады астёумё доны балё-
гёрста, ёрбадтис дзы, ёмё дон йё
сёрты акалд. Тыххёй-фыдёй ма
сыстад, ахаудис та, тъыбар-тъыбур
кёны уазал доны.
Лёппу сёфдзён, зёгъгё, йём

базгъордтам. Мё хёлафы фадгуы-
тё уёрджыты чъиритёй уёлдёр
стылдтон, лёппу дёр — афтё. Ла-
къоны ёд дзабыртё ныссагъд ёмё
йё уырдыгёй стонёгау кодтам,
сыфцёй ласёгау ёй раластам был-
гёронмё, йё дзабыртё дёр лакъо-
ны баззадысты. Зёгъын, дёхи цё-
уыл сафыс, дё бинонты, цы де сёфт
ссардтай уыцы нозтёй — алывыдтё
йын акалдтон. Чи дё, зёгъын, кё-
мёй дё, кёцы сыхы цёрыс. Ёмё,
дам, дё ёз куы зонын, уёд мё ды
цёуылнё зоныс, Томайты лёппу
дён, Гёлуаты чындзёхсёвы уыд-
тён. Фёрёдыдтён ёмё, дам, ба-
хатыр кён, ёз ма кёд искуы бануа-
зон. Ёз ёй цёмёй базыдтаин, уы-
мён ёмё дзы лакъонёй ницыуал
зынд.
Тыххёй-фыдёй йё лёппуимё

сё хёдзармё ныхёццё кодтам. Га-
лы бузныг нё фесты бинонтё, сы-
хёгтё.
Хи рёдыдыл басёттын лёгдзи-

над у, уымёй лёгдзинаддёр та —
йё сраст кёнын. Йё рёдыдыл, дам,

чи нё сётты, уый дыккаг хатт рё-
дийы. Мёнён лёппу ард хордта,
карз сомы кодта, кёй никуыуал ба-
нуаздзён, уый тыххёй. Ахём мёнг-
сомыгёнджытё, мёнгардхёрджы-
тё федтон, фёлё ауыл, цёмёдёр
гёсгё, ёууёндыдтён (фёстёдёр
фехъуыстон, кёй нал банызта, уый).
Нозт, мёнё денджыз адёймаджы

йёхимё куыд ёлвасы, уымёй уёл-
дай нёу. Былгёронёй куыд адард
уыдзынё, уый зонгё дёр нё ба-
кёндзынё. Ма фётёрс, дё къухтё
ма ёруадз, дё ныфс ма асёттёд,
ёндёра фесёфтё. Хъёуы дзы фи-
дар, лёджыхъёдджын адёймаг. Аф-
тё чи фёзёгъы, нозт мё бон ныу-
уадзын нёу, зёгъгё, уый у хыссёйы
тулайы хуызён, куыд ёй ёрфёл-
дахай, афтё ёрхуысдзён. Ёвзёр-
дзинады фёндагыл ацёуынёй ён-
цондёр фёндаг нёй,  лёгдзинады
фёндагыл ныллёууын ёмё ацёуын
зын у. Ёмё бирётё ёнцондёр
фёндаг равзарынц. Сё цёсгом
ёмё се 'фсарм бахёрынц, сё туг
ёмё сё зонд, сё игёртё ёмё сё
зёрдётё бануазынц... Иу ныхасёй,
ёгас сё ницыуал вёййы. Фёсмон
ма сём ёрцёуы ёрёджиау, фё-
лё... Адёмы цёсты та иу хатт куы
фёцудай, уёд дёхи никуыуал сраст
кёндзынё.
Мёнмё диссаг фёкастис иу

хъуыддаг. Цады был цы кё-
сагахсджытё бадт, уыдонёй иуы
зёрдё дёр нё ныккёрзыдта, нё
ныффёдис кодтой, фёлё, цалынмё
уыцы лёппуимё хъуырдухён код-
там, уёдмё ёрбайсёфтысты, цыма
зёххы скъуыды ныххаудтой. Таппы-
зары хай фесты.
Нё лёппу, цыма, цы не 'рцыдис,

ахём хорздзинад ракодта, афтё йе
'мбёлттён ёппёлынмё фёцис
(сонт рёдиаг у, ёмё йын йё рёдыд
уый фёстё бамбарын кодтон). Ёз
та ёрбадтён Терчы былгёрон, ацы
кёсагахсджытыл хъуыдыгёнгёйё,
ёмё мё зёрдёйы тугтё фёкалд-
тон:
Уёдё, зёгъын, 

куыд сёнёзёрдё дуг,
Куыд сёнёзёрдё дё 

ды дёр, мё боныл!
Йё рёуёды ма асдёры 

нё хъуг,

Нё куыдзёй ма зёрдиаг 
цинтё зонын...

Фёсмон? Фётк у: 
йё зёрдёйы цы сцём

Мёстджынёй, уый ис 
йе 'взагён йё алгъыл.

Ёмё куы скёнай бирёгъыл 
фысдзарм,

Уёддёр у бирёгъ, 
нал халы йё ахуыр.

Бынмё мыл хохёй 'нцон 
тулён уыд дур,

Фёлё дё сёр дё фыдгёнд 
искуы фиддзён.

Ыскёсёнмё фёстёмё 
здёхы хур,

Стёй, чи цы кёны, уый кёны 
йёхицён...

Ныхъхъуыды кодтон нё бёрёг-
бёттыл, нё цин, нё зианы кёндтыл
дёр. Зёгъын, ацы лёппу дёр чын-
дзёхсёвы кёмё уыд, уым ыл зёр-
дёйё нё, фёлё нозтёй цин код-
той. Фылдёр хойрагсафёнтё систы
нё бёрёгбёттё, нё зианы кёнд-
тё. Рухсаг, дам, у, нё разы, дам,
куыд сты, афтё, дам, дё разы дёр
фестёнт, сыгъдёгёй дём хёццё
кёнёнт. Ёмё ма йём дзы цы фё-
хёццё уыдзён, фынгыл куы ницы-
уал ныууадзём, нёхёдёг сё куы
бахёрём ёмё бануазём, уёд?!
Иу кёмёндёр-иу, цард дыууё

боны йеддёмё нёу, зёгъгё, куы
загътой, уёд-иу уый та афтё бакод-
та: "Цард дыууё боны нё, фёлё
бон — дыууё царды". Ёз ёй фыццаг
не 'мбёрстон, фёлё, фёстёдёр
куыд рабёрёг, афтёмёй-иу бон
дыууё расыджы фёцис ёмё дыууё
фынёйы бакодта, ёмё йём афтё
кастис, цыма, уымёй йё цард
дёргъвётиндёр кёны...
Ёмё та ныхъхъуыды кодтон:
Бёрёгбон нёу сёбёччытёй,
Афтид бёркад, бёрёчетёй.
Дё къёбицён йё рёбинаг —
Дё сыгъзёрин зёрдёйы уаг.

Дё цёхх ёмё дё кёрдзынён
Сё бёркад у дё цёстёнгас.
Мё дзёмбы, арсау, 

сдёрдзынён,
Ёрмёст мын зёгъ 

дзёбёх ныхас.

Хёрзхуыз кёндзынён 
донёй дёр,

Фёлё кём нёй 
зёрды бёркад,

Мё сёрыл уым кёд 
царв ныккалд,

Уёддёр кёндзынён 
"дон-дон" хъёр..

АБАЙТЫ Эдуард

Цёстёнгас

Саузым ахаста иурёстёджы. Иу бон арв цёхёртё калдта,
сёгъы цёстау — дзыхъхъирд. Хистёр лёппуимё ацыдыстём,
Терчы ёрбакомкоммё цы цад уыдис, уырдём атезгъо кёнын-
мё. Цалдёр кёсагахсёджы цады былгёрон дзуццёджы бад-
тысты ёмё ёнгуырёй дардтой, донмё ёдзынёг кёсгёйё.

Чи цы кёны, 
уый — фыццаг йёхицён

Дзёуджыхъёуы пъё-
лицёмё ёххуысмё ёр-
бацыд 64-аздзыд сылгой-
маг ёмё радзырдта,
ёнёзонгё адёймаг ём
кёй ёрбадзырдта, йёхи
схуыдта хызёг бастдзи-
нады операторы минёвар
ёмё йын фехъусын код-
та, ёвёстиатёй  йё
бастдзинады лёггёдтё
исыны тыххёй йё ба-
дзырд адарддёр кёнын
кёй хъёуы. Уый тыххёй
та, дам, дё хъёуы зё-
гъын код, кёцы дём ёр-
бацёудзён смс-ы хуызы.
Сылгоймаг, ёнёзонгё
"хёрзгёнёг" ын куыд
загъта, афтё бакодта.
Уый фёстё йём ёр-

бадзырдтой Паддзахадон
лёггёдтё дёттёг портал
ёмё Уёрёсейы центрон
банчы номёй ёмё йын
загътой, цыдёр дызёр-
дыггаг активондзинад,
дам, цёуы дё банкты
хыгъдты, ёмё, дам, цё-
мёй бёллёх ма 'рцёуа,
уый тыххёй дё хъёуы
мобилон ёфтуан сёвё-
рын телефоныл. Афтё-
мёй фыдвёндгёнджыты
сё амёттаджы хыгъдтёй
адавтой 999 мин сомы.
Ныртёккё ацы цауы

фёдыл цёуы сгарён
куыст. РЦИ-Аланийы Мид-
хъуыддёгты министрад
куры граждантёй: къёрц-
хъус ут, ёнёзонгё
адёймёгтимё телефо-
нёй дзургёйё, сёхи
банктё ёмё барадхъахъ-
хъёнёг оргёнты, хызёг
бастдзинад ёмё Пад-
дзахадон лёггёдтё дёт-
тёг порталы  минёвёрт-
тё куы хоной, уёддёр.
Ма сын дзурут смс-тёй
ёрбацёуёг кодтё ёмё
банчы картёты бёрёг-
гёнёнтё.

РЦИ-Аланийы 
Мидхъуыддёгты 

министрады
пресс-службё

Барад

Сайды 
фёци…

"Дё номыры ёмгъуыд
кёронмё ёрхёццё. Дё
бадзырд адарддёр кён!" —
афтё цёстфёлдахджытё
асайдтой 64-аздзыд Дзёу-
джыхъёуы цёрёг сылгой-
маджы ёмё йын йё хыгъ-
дёй адавтой 999 мин сомы.

Фынджы бёркадён 

Луёрст нартхоры ссадыл фыц-
гё дон ныккён ёмё йё дзё-
бёх сызмёнт, уазал дон ыл
бапырх кён ёмё ма йё иу
хатт фёлмён, иугъёдон
массёйы онг къухтёй сыз-
мёнт. Хыссё адихтё кён,
цёйас кёрдзынтё дё скё-
нын фёнды, уыйас тымбылго-
мау, чысыл тъёпёнгонд хёйт-

тыл. Алырдыгёй дёр сё уазал
донёй байсёрд, цёмёй ма
аскъуыдтё уой, уый тыххёй.
Фыцын сё хъёуы тёвд ду-
ховкёйы. Кёрдзын хёрзад у
тёвдёй. 
Фынгыл ёй ёвёрынц

цыхтимё, ёхсыримё,  стёй
ёндёр хёринёгтимё дзулы

бёсты. 

Сё архайёгмё раддзысты къонверт, кёцыйён йё
мидёг уыдзён фарст, иу кёнё иннё уавёры йё куыд
архайын бахъёудзён, уый тыххёй. Зёгъём, йё къух
куы алыг кёна, кёнё йё тынг куы ныццёва, йе та, йё
цонджы хъул куы фелвёса, уёд. Цалдёр минутмё
хъуамё ссара хъёугё дзуапп. Раст у ёви нё, уымён
та аргъ кёндзысты фёлтёрдджын дохтыртё.
Ахуыртё уыдзысты фондз хуызы — терроризмы

ёмё экстремизмы ныхмё архайд, мёнг информаци
рахатын, гуырысхойаг дзаумёттё фенгёйё раст
мадзёлттё аразын...

Командёты вёййы авд адёймаджы. Рамбулы, фыл-
дёр баллтё чи 'рёмбырд кёна, уыцы командё. Уый
фёстё йё архайджытё дзурынц, ногёй цы базыдтой,
цавёр хатдзёгтё скодтой, сё зонындзинёдтёй
ерысы рёстёг куыд пайда кодтой, ёппёт уыдётты
тыххёй.
Ахуыртё сарёзта нё республикёйы Фёсивёды ко-

митет программё "Регион — фёсивёдён"-ы фёлгё-
ты. Ерысы, хъазты хуызы кёй фёцёуы уыцы мадзал,
уымё гёсгё йё хуыздёр бамбарынц фёсивёд, йё
мидис сём арфдёр бахъары.

ХЁМЫЦАТЫ Морис

Ахуыртё 

Бахъуыды заман —
алцыдёр зонгёйё
Беслёны ацыд терроризмы ныхмё ахуыргёнён

мадзал: "Рагацау зоныс — ёдас дё", зёгъгё,
ахём нысаниуёгимё. Ныр ахём мадзёлтты рай-
дайён къёпхёнтё ацёудзысты нё республикёйы
алы районты дёр. Октябры та сё уёлахиздзаутё
архайдзысты кёронбёттён ерысты. Ахём ма-
дзёлттё амёй фёстёмё суыдзысты ёрвылазон.

Дзуакатё
4 айчы буры, 1 айк, сёкёр — 7 г,

цёхх — адмё гёсгё, водкё кёнё
спъирт — 50 г, ссад — цас бахъёуа,
уый бёрц. Цурынмё царв — 300 г. 

Мёнёуы ссад (уёлдёр сорт) балуар,
астёуёй дзы дзыхъгонд скён ёмё дзы 1
айк ёмё айчы буртё, цёхх, сёкёр, стёй
водкё кёнё спъирт ёркён. Тынг сур
хыссё дзы скёнын. Иухуызон хёйттыл ёй
ныддихтё кён, алы хай дёр тынг тёнёг
нытътъёпён кён ёмё йё алы формё
уадздзёгтыл ныллыгтё кён. 
Бёзджынбын аджы мидёг царв тынг

стёвд кён ёмё дзуакатё уым ёппар. Уы-
циу иумё дзы ёппарён ис ёрмёст
цалдёр дзуакайы, сё кёрёдзийыл куыд
нё ёндзёвой ёмё сё формё куыд нё
фехёла. Цёттё дзуакатё тынг арёхстгай
(ёнцонёй сёттынц) тёбёгъмё сис ёмё
сыл сёкёры пудрё айзёр. 

Урс хёлуа  
Царв — 1 агуывзё, сёкёр кёнё

сёкёры пудрё — 1 агуывзё, ссад —
цас бахъёуа, уый бёрц. 

Царв сёкёримё бёстон сцёгъд, ца-
лынмё сурс уа ёмё сёкёр стайа,
уёдмё. Стёй йё, чысылгай йём ссад
ёфтаугёйё, сызмёнт хыссё (тынг
хъёддых, сур куыд нё уа, афтё). Хыссё
дзёбёх ссёууёрд къухтёй. Цёттё
хыссё чысыл тулатыл адихтё кён,
къухтёй сё чысыл конусгёндтё скён
ёмё сё тебёйы равёр. Фыцын сё
хъёуы рёстёмбис артыл, цалынмё
иучысыл фёбургомау уой, уёдмё. 

Нартхоры кёрдзын 

